
ᓱᓕᖅᐱᑕ ᑐᑭᖃᖅᑐᖅ “ᓱᓕᖅᐱᑕᓕ.” ᓱᓕᖅᐱᑕ 
ᐸᐅᑦᑑᑎᒃᑯᑦ ᐱᕙᓪᓕᐊᔪᖁᑎᖓ ᓴᖅᑭᕋᔪᖃᑦᑕᖅᑐᖅ 
ᐅᓪᓗᒥᒧᓪᓗ  ᐋᖅᑭᓱᖅᐸᑦᑐᑎᒍ  ᐅᓂᒃᑳᓕᒃ 
ᐱᓕᕆᐊᑦᑎᓐᓂᑦ  ᑭᓱᓕᕆᓛᕐᓂᑎᓐᓂᓐᓗ. 

ᑭᓲᒻᒪᑦ ᓱᓕᖅᐱᑕ?

               @pauktuut i t  

               @Pauktuut i t  

@pauktuut i t

pauktuut i t .ca  
1  Nicholas  Street ,  Suite  520 
Ottawa,  ON K1N 7B7 
T :  613-238-3977 
 

ᑕᖅᑮᑦ ᑎᓴᒪᑦ ᐊᓂᒍᖅᑎᓪᓗᒋᑦ ᐅᓂᒃᑳᖅ ᐸᐅᑦᑑᑎᒃᑯᓐᓂ ᐃᓄᐃᑦ ᐊᕐᓇᓄᑦ ᑲᑎᒪᔨᖏᑦ ᑲᓇᑕᒥ

ᑭᒃᑰᓂᑦᑎᓐᓂ

ᐸᐅᑦᑑᑎᒃᑯᑦ ᑲᓇᑕᒥ ᑭᒡᒐᖅᑐᐃᔨᐅᒻᒪᑕ 
ᑲᑐᔾᔨᖃᑎᒌᖏᓪᓗᑎᑦ  ᐃᓄᓐᓄᑦ ᐊᕐᓇᓄᑦ 
ᑲᓇᑕᒥ. ᐅᔾᔨᕈᓱᒃᑲᑦᑕ ᐱᔭᕆᐊᓕᖏᓐᓂ ᐃᓄᐃᑦ 
ᐊᕐᓇᖏᓐᓄᑦ, ᐅᖃᐅᔾᔨᒋᐊᖅᑎᐅᓪᓗᑕᓗ 
ᑕᐃᒪᐃᓪᓗᐊᖅᑎᑕᐅᒋᐊᖃᕐᓂᖏᓐᓂ ᐊᒻᒪᓗ 
ᐃᓄᓕᕆᓂᕐᒧᑦ ᐱᐅᓯᕚᓪᓕᑎᑦᑎᓂᕐᒥᑦ, ᐊᒻᒪᓗ 
ᐊᔭᐅᖅᑐᐃᕙᑦᑐᑕ ᐃᓄᓐᓂ ᐊᕐᓇᓂᑦ 
ᐱᖃᑕᐅᖁᔨᓪᓗᑕ ᓄᓇᖏᓐᓂ, ᐊᕕᑦᑐᖅᓯᒪᔪᓂᑦ 
ᑲᓇᑕᒥᓗ ᐃᓅᓯᐅᔪᓂᑦ ᑲᓇᑕᒥ. 

ᑐᓇᕋᔅᓴᖅ ᐊᖏᔪᖅᑳᒥᑦ

ᐅᑭᐊᔅᓵᖅ ᐊᒡᒋᐸᓪᓕᐊᓕᕆᕗᖅ! ᖁᕕᐊᑉᐳᖓ 
ᐅᓂᒃᑳᕈᓐᓇᕋᒪ ᓄᑖᕐᒥᑦ ᐸᐅᑦᑑᑏᑦ 
ᑐᓴᕋᔅᓴᓕᐊᕆᓯᒪᔭᖏᓐᓂ, ᓱᓕᖅᐱᑕᓕ. ᑖᓐᓇ 
ᐅᓪᓗᒥᒧᑦ ᑎᑎᕋᖅᓯᒪᔪᖅ ᐅᕙᓐᓃᓐᖔᖅᓯᒪᔪᓂᑦ 
ᐊᓯᖏᓐᓂᓪᓗ ᐱᖓᓱᓂᑦ ᐃᖅᑲᓇᐃᔭᕐᕕᓐᓂᑦ. 
 
ᓯᕗᒃᑲᖅᑕᐃᓯᒪᒐᑦᑕ  ᐱᖃᑕᐅᓪᓗᑕ ᓗ ᐱᒻᒪᕆᐅᔪᓂᑦ 
ᑲᒪᒋᔭᕆᐊᓕᓐᓂᑦ ᑕᖅᑭᒐᓚᐅᓚᖅᑐᓂᑦ 
ᐃᖅᑲᓇᐃᔭᕐᕕᓐᓂ  ᐊᕕᑦᑐᖅᓯᒪᔪᓂᑦ  ᐱᓕᕆᐊᖏᓐᓂ
ᐊᒻᒪᓗ ᓄᑖᕐᓂᑦ ᐱᓕᕆᕙᓪᓕᐊᓪᓗᑎᑦ. ᐱᖁᔭᕗᑦ 
ᖃᐅᔨᓴᖅᑏᓪᓗ  ᐱᔭᔅᓴᖃᖅᓯᒪᔪᓪᓚᕇᑦᑕᐅ! 
 
ᑕᖅᑭᒐᓚᓐᓂ  ᑖᒃᑯᐊ  ᐅᑭᐊᔅᓵᓄᑦ 
ᐸᕐᓇᐅᑎᒋᓯᒪᓕᖅᑲᑕ  ᐊᒻᒪᓗ  ᐅᑭᐅᖅ ᐸᕐᓇᖅᑐᑕ 
ᑐᑦᑐᓂᓪᓗ  ᐃᖃᓗᓐᓂᓪᓗ, ᖁᕕᐊᑉᐳᖓᓗ ᐃᓚᒃᑲ 
ᓂᕿᔅᓴᖅᓯᐅᖃᑦᑕᖅᑐᑦ  ᓂᕿᑐᐃᓐᓇᕐᓂᑦ 
ᐊᐅᓪᓚᖅᓯᒪᖃᑦᑕᑎᓪᓗᑕ ᓇᒥᑐᐃᓐᓇᖅ ᑲᓇᑕᒥ 
ᑲᑎᒪᔭᖅᑐᖃᑦᑕᖅᑐᖓ. 
 
ᖁᕕᐊᒋᔭᔅᓴᕆᕋᑖᖅᑲᓯᐅᒃ ᐅᓪᓗᒥᒧᑦ ᐅᓂᒃᑳᒃᑲ. 
 
ᖁᔭᓐᓇᒦᒃ! 

ᐅᓪᓗᒥᒧᑦ ᐅᓂᒃᑳᑦ ᕇᐱᑲᒥᑦ
ᔫᓂᐅᑎᓪᓗᒍ  ᐃᓅᕕᒻᒧᑦ ᑲᑎᒪᔭᖅᑐᖃᑕᐅᓚᐅᖅᓯᒪᒻᒥᔪᖓ ᐃᓄᐃᑦ ᑕᐱᕇᒃ ᑲᓇᑕᒥ ᐃᓄᐃᑦ  ᒐᕙᒪᑐᖃᒃᑯᓂᓪᓗ 
ᐱᓕᕆᖃᑕᐅᔪᓂᑦ  ᑲᑎᒪᔨᕋᓛᖏᓐᓄᑦ. ᑲᑎᒪᓪᓗᑕ ᐃᓄᐃᑦ  ᓯᕗᒃᑲᖅᑕᐃᓚᐅᖅᑐᑦ  ᐊᒻᒪᓗ ᒐᕙᒪᑐᖃᒃᑯᑦ  ᒥᓂᔅᑕᖓ 
ᕿᒥᕐᕈᓪᓗᓂ ᐱᕙᓪᓕᐊᔪᓂᑦ ᑕᒪᒃᑯᓂᖓ 7−ᓂᑦ ᓯᕗᓪᓕᖅᐸᐅᑎᒋᐊᖃᖅᓯᒪᔪᓂᑦ ᓇᓗᓇᐃᖅᑕᐅᓯᒪᔪᓂᑦ ᓯᕗᓪᓕᖅᐹᖓᓐᓂ 
ᐊᕐᕌᒍᒥ ᑲᑎᒪᔨᕋᓛᓄᑦ. ᐊᒻᒪᓗ, ᐊᓯᖏᓐᓂ ᓯᕗᓪᓕᖅᐸᐅᑎᒋᐊᖃᖅᓯᒪᔪᓂᑦ ᑕᕝᕙᓂ ᐊᕐᕌᒍᒥ ᓴᖅᑭᖅᑕᐅᔪᓂᑦ - 
ᐊᕙᑎᓕᕆᓂᕐᒥᑦ ᐊᒻᒪᓗ ᓯᓚ ᐊᓯᔾᔨᐸᓪᓕᐊᓂᖓᓐᓄᑦ.  
 
ᐃᓅᕕᓕᐊᓚᐅᕐᒥᔪᖓ ᐋᒡᒌᔅᓯᒥ ᑕᐱᕇᑦ ᐊᕐᕌᒍᑕᒫᖅᓯᐅᑎᖓᓐᓄᑦ ᑲᑎᒪᔭᖅᑐᖃᑕᐅᓪᓗᖓ ᐅᓂᒃᑳᖅᑐᖓᓪᓗ ᐸᐅᑦᑑᑏᑦ 
ᐱᓕᕆᐊᖏᑕ ᒥᔅᓵᓄᑦ.   
 
ᐅᑦᑎᐊᕕᒻᒨᓚᐅᖅᓯᒪᒋᓪᓗᖓᓗ, ᐊᓛᔅᑲᒧᑦ ᔪᓚᐃᖑᑎᓪᓗᒍ ᐃᓚᒋᔭᐅᔭᖅᑐᖅᑐᖓ ᐃᓄᐃᑦ ᓯᓚᕐᔪᐊᒥ ᐅᑭᐅᖅᑕᖅᑐᒥ 
ᑲᑎᒪᔨᖏᓐᓂᑦ  13−ᖓᓐᓂ  ᐊᕐᕌᒍᑕᒫᖅᓯᐅᑎᖓᓐᓂ  ᑲᑎᒪᑎᓪᓗᒋᑦ. ᑲᑎᒪᓂᑦᑎᓐᓂ  ᒪᑐᐃᖅᓯᓚᐅᖅᓯᒪᔪᖓ ᖁᓪᓕᒻᒥᑦ 
ᐃᑯᒻᒪᖅᓴᐃᓪᓗᖓ, ᐃᓕᓐᓂᐊᖅᑎᑦᑐᒋᓪᓗ ᐊᓛᔅᑲᒥᐅᑦ ᐊᕐᓇᐃᑦ ᐃᓄᖏᑦ, ᑭᒡᒐᖅᑐᐃᔨᑦᑕᖃᐅᖅᑐᓂ  ᐊᓛᔅᑲᒥ, ᑲᓛᖡᑦ 
ᓄᓈᓂ ᐅᓛᓵᒥᓗ  ᐊᕙᑎᒃᑭᓐᓃᑦᑐᖃᖅᑐᓂ. ᐊᒥᓱᓂᑦ ᐅᖃᖃᑎᒌᖃᑦᑕᓚᐅᖅᓯᒪᔪᒍᑦ, ᒪᑯᐊᓗ ᐅᖃᐅᓯᕗᑦ 
ᐆᒻᒪᑲᓐᓂᕆᐊᖃᕐᓂᖓᓐᓂ, ᐋᓐᓂᐊᖅᑕᐃᓕᒪᔪᓕᕆᓂᒥᑦ ᐃᓅᓇᓱᐊᑦᑎᐊᕐᓂᒥᓪᓗ, ᐃᓪᓗᓕᕆᓂᕐᒥᑦ, ᓂᖓᖅᑕᐅᓂᕐᒥᑦ 
ᐊᒻᒪᓗ ᐅᑭᐅᖅᑕᖅᑐᒥ ᐱᖁᔭᕐᓂᑦ ᐱᓕᕆᐊᓂᑦ, ᐊᓯᖏᓐᓂᓪᓗ.   
 
ᓰᑏᑉᐱᕆᒥ, ᑲᓇᑕᒥ ᔭᒐᓯᒪᔪᓂᑦ ᐃᓄᐊᖅᑕᐅᓯᒪᔪᓂᓪᓗ ᓄᓇᖃᖅᑳᖅᑐᒥᓂᕐᓂ ᐊᕐᓇᓂᑦ ᓂᕕᐊᖅᓯᐊᓂᓪᓗ 
ᑭᒃᑯᓕᒫᖅᑎᑦᑎᖃᑦᑕᐃᓐᓇᕐᖓᑕ ᐃᖃᓗᓐᓃᓚᐅᖅᓯᒪᔪᑦ ᖃᐅᔨᒪᔪᑦ, ᐱᓕᕆᔨᒻᒪᕇᑦ ᑭᒡᒐᖅᑐᐃᔩᓪᓗ 
ᐅᓂᒃᑳᕆᐊᖅᑐᖅᓯᒪᓪᓗᑎᑦ ᐃᓄᓕᕆᓂᕐᒥᑦ, ᐋᓐᓂᐊᖅᑕᐃᓕᒪᓂᕐᒥᑦ, ᐃᓅᓇᓱᐊᑦᑎᐊᕐᓂᒥᓪᓗ ᐊᑦᑐᖅᑕᐅᓯᒪᔪᓂᑦ 
ᖃᓪᓗᓈᓄᑦ ᕿᖓᖅᑕᐅᓂᖏᓪᓗ. ᐸᐅᑦᑑᑎᒃᑯᑦ ᑭᒡᒐᖅᑐᐃᔨᖃᖅᑐᑎᑦ ᒪᓕᒐᓕᕆᔨᒥᑦ, ᐸᑦ ᓯᒻᔅᒥᑦ ᑲᑎᒪᔨᐅᖃᑎᕗᑦ, ᐸᓂᒐ 
ᐊᕿᐊᕈᕐᓗ. ᐱᖁᔭᕗᑦ ᖃᐅᔨᓴᖅᑎᕗᓪᓗ ᐸᐅᑦᑑᑎᒃᑯᓐᓂ ᐱᖃᑕᐅᓯᒪᒻᒥᔫᒃ ᐃᑲᔪᖅᑐᐃᓂᕐᒥᑦ ᒪᓕᒐᓕᕆᔨᒥᑦ ᑕᐃᒃᑯᓄᓐᖓᑦ 
ᐃᓄᐊᖅᑕᐅᓯᒪᔪᓂᑦ ᓈᓚᑦᑎᑦᑎᑎᓪᓗᒋᑦ ᑲᓇᑕᒥ. ᒫᓐᓇ ᖃᐅᔨᓴᓕᕐᒥᔪᑦ ᓄᐊᑦᑎᓪᓗᑎᓪᓗ ᑐᑭᓯᒋᐊᕈᑎᓂᑦ 
ᑭᓪᓕᓯᓂᐊᖅᑐᑎᓪᓗ ᐊᕐᓇᓂᑦ ᐃᓄᓐᓂ ᐃᓚᖏᓐᓂᓪᓗ ᑐᓂᓯᓯᒪᔪᓂᑦ ᓈᓚᑦᑎᑦᑎᖁᔨᔪᓂᑦ. ᖁᕕᐊᑉᐳᖓ ᑲᑎᒪᔨᐅᖃᑎᕗᑦ 
ᐋᓐ ᑰᓕ, ᓵᓚᑦ ᐅᐃᐳᕆ, ᐊᓃᑕ ᐳᑭᐊᖅ ᐊᒻᒪᓗ ᐸᓂᒐ ᐊᕿᐊᕈᖅ ᓈᓚᖃᑕᐅᖃᑦᑕᓚᐅᕐᖓᑕ ᐱᖃᑕᐅᓪᓗᑎᓪᓗ 
ᓈᓚᓐᓂᐅᔪᓂᑦ ᐃᑲᔪᖅᑐᐃᓪᓗᑎᓪᓗ ᐃᓚᒌᖑᔪᓂᑦ ᒪᓕᒐᓕᕆᔨᑦᑎᓂᓪᓗ. 

ᑲᑎᒪᔨ ᐸᓂᒐ ᐊᕿᐊᕈᖅ 
(ᓴᐅᒥᓐᓂᑦ) ᐸᐅᑦᑑᑎᒃᑯᑦ 
ᒪᓕᒐᓕᕆᔨᖓ, ᐱᐊᑦ ᓯᒻᔅ 

(ᑕᓕᖅᐱᒻᒥ) ᐃᓄᐊᖅᑕᐅᓯᒪᔪᓂᑦ
ᓈᓚᑦᑎᑦᑎᔪᖃᖅᑎᓪᓗᒍ 
ᐃᖃᓗᓐᓃᓚᐅᖅᓯᒪᔪᒃ

ᐅᓪᓗᒥᒧᑦ ᐅᓂᒃᑳᑦ ᕇᐱᑲᒥᑦ

ᓰᑏᑉᐱᕆᒥ 17, ᑲᑎᒪᖃᑎᖃᓚᐅᖅᓯᒪᒻᒥᔪᖓ ᑕᑯᓐᓇᖃᑦᑕᐅᑎᓪᓗᑕ ᑲᑎᒪᔨᓂᑦ, ᑲᑎᒪᔩᑦ ᐊᖏᖅᓯᓚᐅᖅᓯᒪᔪᑦ 
ᒪᕐᕉᓐᓂᒃ ᐱᓕᕆᐊᔅᓵᓐᓂᒃ: ᐃᓄᓐᓄᑦ ᑐᕌᖓᔪᑦ ᐊᕐᓇᓄᑦ/ᐊᖑᑎᓄᑦ ᖃᐅᔨᓴᕐᓂᕐᒥᑦ (GBA+) ᑕᒪᒃᑯᓂᖓ 
ᓯᓚᕐᔪᐊᒥ ᑲᑐᔾᔨᔪᓄᑦ ᓇᓗᓇᖅᓯᓂᖏᓐᓂ ᐱᔪᓐᓇᐅᑎᖃᕐᓂᖏᓐᓂ ᓄᓇᖃᖅᑳᖅᑐᒥᓃᑦ ᐊᒻᒪᓗ ᓱᓕᔪᓂᑦ 
ᑭᓪᓕᓯᓂᐊᖅᑏᑦ ᑲᑎᒪᔨᖏᑦ 94−ᓂᑦ ᐱᒋᐊᕈᑎᖃᖅᑐᑎᑦ. ᐸᐅᑦᑑᑎᒃᑯᑦ ᐅᓪᓘᓐᓄᒃ ᑲᑎᒪᑎᑦᑎᓚᐅᖅᓯᒪᒻᒥᔫᒃ 
ᓰᑏᑉᐱᕆᒥ 18-19 ᐋᑐᕚᒥ ᓱᕈᓯᕐᓂᑦ ᐃᓚᒌᓐᓂᓪᓗ ᐱᔨᑦᑎᕋᕐᓂᒥᑦ ᒪᓕᒐᓕᕆᓂᖏᓐᓂ ᓴᖅᑭᖅᑕᐅᕙᓪᓕᐊᔪᓂᑦ. 
ᐊᐱᕆᓯᒪᒐᑦᑕ ᑲᓇᑕᐅᑉ ᒐᕙᒪᒃᑯᖏᑦ ᑲᑎᒪᑎᑦᑎᖁᓪᓗᒋᑦ ᐃᓄᓐᓂᑦ ᐊᕐᓇᓂᑦ ᑲᑎᒪᑎᑦᑎᓗᑎᑦ ᐋᖅᑭᔅᓱᐃᓗᑎᑦ 
ᐊᑐᓕᖅᑎᑦᑎᓗᑎᓪᓗ ᓄᑖᕐᓂᑦ ᐱᖁᔭᔅᓴᕐᔪᐊᓂᑦ. ᑲᑎᒪᑎᑦᑎᓕᓚᐅᖅᓯᒪᔪᑦ ᐃᓄᓐᓂᑦ ᑭᒡᒐᖅᑐᐃᔨᖃᐅᖅᑐᑎᑦ, 
ᐃᓄᓐᓂᑦ ᓄᓇᖓᓐᓂ ᐊᒻᒪᓗ ᐅᖓᓯᑦᑎᒥᐅᑕᕐᓂᑦ, ᐊᔾᔨᒌᓐᖏᑦᑐᓄᑦ ᐃᓚᒋᔭᐅᕙᑦᑐᓂᑦ 
ᒪᓕᒐᓕᐅᖅᑐᖃᖅᑎᓪᓗᒍ.  

ᑕᓕᖅᐱᒻᒥ: ᐸᐅᑦᑑᑎᐅᑦ 
ᑲᑎᒪᔨᖏᑦ ᐱᖃᑕᐅᑎᓪᓗᒍ 

ᓱᕈᓯᕐᓂᑦ ᐃᓚᒌᓐᓂᓪᓗ ᐱᔨᑦᑎᕋᕐᓂᑦ
ᒪᓕᒐᓕᐅᕐᓂᕐᒥᑦ 

ᐊᑖᓂ: ᐱᖃᑕᐅᔪᑦ ᐸᐅᑦᑑᑎᒃᑯᑦ 
ᐃᖅᑲᓇᐃᔭᖅᑎᖁᑎᖓ ᑲᑎᒪᓂᒥᑦ 

ᐅᓪᓗᒥᒧᑦ ᐅᓂᒃᑳᑦ ᕇᐱᑲᒥᑦ
ᐃᓱᓕᑦᑎᕙᓪᓕᐊᓕᕐᓗᖓ ᐅᑎᖅᓯᒪᓕᕈᒪ ᒪᒃᓯᑯᒥ ᓯᕗᓪᓕᖅᐹᖏᓐᓂ ᐊᑦᑑᑉᐱᕆᒥᑦ ᐱᖓᔪᐊᓐᓂ 
ᑲᑎᒪᖃᑎᖃᓛᕐᒥᔪᒍᑦ ᐱᖓᓲᓕᖅᑲᖓᓪᓗᑕ ᐸᕐᓇᑦᑏᑦ ᓂᖓᖅᑕᐃᓕᒪᓂᕐᒥᑦ ᓄᓇᖃᖅᑳᖅᑐᒥᓂᕐᓂᑦ ᐊᕐᓇᓂᑦ 
ᓂᕕᐊᖅᓯᐊᓂᓪᓗ (ᑲᓇᑕ/US/ᒪᒃᓯᑯ). ᓴᖅᑮᓯᒪᒻᒥᔪᖓ ᐃᓱᒫᓘᑎᓂᑦ ᐃᖅᑲᖅᑐᐃᕕᓕᕆᓂᕐᒥᑦ ᐱᔪᕐᓇᕐᓂᖏᓐᓂ 
ᐃᓄᐃᑦ ᐊᕐᓇᐃᑦ ᓂᕕᐊᖅᓯᐊᕐᓗ, ᐊᒻᒪᓗ ᒪᑭᒪᔾᔪᑎᔅᓴᓄᑦ ᐱᔪᓐᓇᐅᑎᓂᑦ ᑎᒍᓯᕙᓪᓕᐊᓂᕐᒥᓪᓗ. ᓗᐊᕆ ᓲᑦᓯᐊ, 
ᐃᓅᓱᑦᑐᓄᑦ ᑭᒡᒐᖅᑐᐃᔨ ᓄᓇᕗᒻᒥ, ᑎᒍᒥᐊᕐᓂᕐᒥᑦ ᓴᓐᖏᓂᕐᒥᑦ ᓄᓇᖃᖅᑳᖅᑐᒥᓂᕐᓂᑦ ᓂᕕᐊᖅᓯᐊᓂᑦ 
ᐃᓅᓱᑦᑐᓂᓪᓗ ᐅᓂᒃᑳᓚᐅᖅᑐᖅ. ᐅᓂᒃᑳᖅᑐᓂᓗ ᐃᓱᒪᒋᔭᖏᓐᓂ ᐊᔅᓱᕈᓇᖅᑐᒃᑰᖃᑦᑕᕐᓂᖏᑦ ᐃᓄᐃᑦ 
ᐃᓅᓱᑦᑐᐃᑦ ᐱᔭᕇᕋᓱᐊᖅᑎᓪᓗᒋ ᐃᓕᓐᓂᐊᕕᔾᔪᐊᒥ ᐊᒻᒪᓗ ᐃᓕᓐᓂᐊᑲᓐᓂᕆᐊᕋᓱᑦᑐᑎᑦ, ᐊᒻᒪᓗ 
ᐃᑲᔪᖅᑐᖅᑕᐅᑦᑎᐊᕆᐊᖃᕐᓂᖏᓐᓂ ᐃᓱᒪᓕᕆᓂᒃᑯᓪᓗ ᐱᔨᑦᑎᕋᖅᑎᓂᑦ ᐊᖏᔪᖅᑳᕐᓄᑦ ᐱᑕᖃᕆᐊᓕᒃ 
ᐊᑦᑕᓇᓐᖏᑦᑐᓂᑦ ᕿᑐᕐᖓᒥᓂᒃ ᐱᓯᒪᑦᑎᑦᑎᐊᖃᑦᑕᖁᓪᓗᒋᓪᓗ ᓱᕈᓯᖏᓐᓂ. ᔩᓇ ᐅᐃᓴᓐ, ᒥᓂᔅᓴᑕᐅᑉ 
ᑐᖏᓕᖓ, ᖃᓄᐃᓕᖓᓕᕐᓂᖏᓐᓂ ᐊᕐᓇᐃᑦ ᑲᓇᑕᒥ, ᓂᓪᓕᐊᓚᐅᖅᑐᖅ ᓂᖓᖅᑕᐅᖃᑦᑕᕐᓂᖏᓐᓂ ᐊᕐᓇᐃᑦ 
ᓂᕕᐊᖅᓯᐊᓪᓗ, ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᓂᐊᕐᓂᕋᖅᑐᑎᑦ ᐊᑐᓕᖅᑎᑦᑎᓗᑎᑦ ᐊᕐᓇᓂᑦ/ᐊᖑᓐᓂᑦ 
ᐱᓕᕆᐊᔅᓴᓂᑦ ᐱᖁᔭᖅᑎᒍᑦ, ᐃᓕᓐᓂᐊᕈᑎᑎᒍᑦ ᐱᒋᐊᕈᑎᑎᒍᓪᓗ. 

ᖁᓛᓂ: ᐊᖏᔪᖅᑳᖅ ᑲᓪᓗᒃ ᑲᑎᒪᖃᑎᖃᕈᓐᓇᓚᐅᖅᑐᖅ
ᒪᓯᐅᓪ ᑐᒧᑦᒥᑦ, ᑭᓕᕝᒋᑦ ᐄᒍᒥᑦ, ᑳᑯᔅ ᕼᐃᑖᓐᒥᑦ ᐊᒻᒪᓗ 

ᑎᓕᔭᐅᓯᒪᔪᓂᑦ ᐊᒻᒪᓗ ᐊᖏᔪᖅᑳᖓᓐᓂ 
ᐃᖅᑲᖅᑐᐃᕕᓕᕆᔨᒃᑯᑦ ᑭᒡᓕᒥᑦ ᕼᐊᑕᐃ ᐊᓪᓚᖏᓐᓂ 
ᐊᓛᔅᑲᒥ. ᑲᑎᒪᑎᓪᓗᒋᑦ ᑭᖑᓪᓕᕐᒥᑦ ᐸᕐᓇᑦᑏᑦ ᓅ ᔫᐊᒃᒥ, 
ᐊᖏᔪᖅᑳᖅ ᑲᓗ ᑲᑎᒪᖃᑎᖃᖅᑐᓂ ᐊᓛᔅᑲᒻᒥᐅᑦ 
ᑭᒡᒐᖅᑐᐃᔨᖓᓐᓂ, ᖁᕕᐊᑦᑐᓂᓗ ᑕᑯᔭᕆᐊᖓ 

ᐸᕐᓇᑦᑎᓂ ᐱᖃᑕᐅᓂᖓᓐᓂ. 
 

ᐊᑖᓂ: ᐊᖏᔪᖅᑳᖅ ᐅᓖᐱᑲ ᑲᓪᓗᒃ ᐃᓄᐃᑦ ᐃᓅᓱᑦᑐᓄᑦ 
ᑭᒡᒐᖅᑐᐃᔨ, ᓗᐊᕋ ᓲᑦᓯᐊ, ᐊᒻᒪᓗ ᑎᐅᕋ ᓱᐄᓂ, ᐃᑲᔪᖅᑎ 

ᐊᓪᓚᑦᑎᒧᑦ ᐃᓄᓕᕆᔨᑐᖃᒃᑯᓐᓄ, ᒥᐊᓕᒐᐃᑦ 
ᐃᖅᑲᓇᐃᔭᕐᕕᖏᓐᓂ ᐃᓗᐊᓃᑦᑐᓂᑦ 

ᐋᓐᓂᖅᑕᐃᓕᒪᔪᓕᕆᔨᒃᑯᑦ ᐱᓕᕆᐊᖏᓐᓂ ᖃᓄᐃᓕᖓᓕᕐᓂᖏᓐᓂ 
ᐅᓂᒃᑳᑦ

ᑎᓴᒪᓂᑦ ᑕᖅᑭᓂᒃ ᑭᖑᓪᓕᕐᒥ ᐊᐅᓪᓚᒐᓚᖃᑦᑕᓚᐅᖅᑐᖓ! ᐋᒻᔅᓱᑖᒧᑦ, ᓇᑐᓚᓐ ᑕᕆᐅᑉ ᐊᑭᐊᓄᑦ 2018−ᒥᑦ 
ᓯᓚᕐᔪᐊᒥ ᐊᓴᐱᓕᕆᓂᕐᒥᑦ ᑲᑎᒪᕕᔾᔪᐊᖅᑐᓂᑦ, ᐱᖃᑕᐅᔪᖃᖅᑐᓂ ᓇᑭᑐᐃᓇᖅ ᓯᓚᕐᔪᐊᒥ 
ᓄᓇᖃᖅᑳᖅᑐᒥᓂᕐᓂᑦ ᐊᓴᐱᔅᓴᓄᑦ ᐊᓴᐱᓄᓪᓗ. ᓂᓪᓕᐊᖃᑕᐅᓚᐅᕐᒥᔪᒍᑦ ᐋᓐᓂᐊᖅᑕᐃᓕᒪᓂᕐᒧᑦ 
ᓄᓇᖃᖅᑳᖅᑐᒥᓂᕐᓂᑦ ᐊᕐᓇᓄᑦ ᓄᑲᑉᐱᐊᓱᓐᓗ ᑲᓇᑕᒥ ᒥᓂᔅᓴ, ᔨᓇᑦ ᐸᑎᐸᔅ ᑕᐃᓗᓂ, ᐊᓯᖏᓪᓗ ᑲᓇᑕᒥ 
ᓄᓇᖃᖅᑳᖅᑐᒥᓂᕐᓂᑦ ᑲᑐᔨᖃᑎᒌᓐᓂᑦ. ᐋᒡᒌᔅᓯᒥ ᑰᐸᓐᕼᐊᐃᒐᒨᖅᑐᑕ, ᑕᓐᒫᒃ 17−ᖓᓂ ᓯᓚᕐᔪᐊᒥ 
ᐅᑭᐅᖅᑕᖅᑐᒥ ᐋᓐᓂᐊᖅᑕᐃᓕᒪᓂᕐᒧᑦ ᐅᓂᒃᑳᓚᐅᕐᒥᔪᒍᑦ ᑲᓇᑕᒥ ᖃᐅᔨᒍᒪᓂᕐᒧᑦ ᑯᔭᓐᓂᒃᑯᑦ 
ᐱᖃᑎᖃᑦᑎᐊᕈᓐᓇᓂᕐᒥᑦ ᐱᓕᕆᐊᖑᔪᖅ ᐊᒻᒪᓗ ᐊᖅᑯᑎᒐ ᐋᓐᓂᐊᓕᓐᓄᑦ ᐱᓕᕆᐊᑦ. ᓘᑦᑕᖅ ᐳᕌᓂᒃ 
ᒧᐊᕆᓐ, ᐃᓚᒋᔭᐅᔪᖅ ᑲᓇᑕᒥ ᐃᓄᐃᑦ ᐋᓐᓂᐊᖅᑕᐃᓕᒪᔪᓕᕆᓂᒧᑦ ᑐᑭᓯᒋᐊᕐᕕᓐᓂᑦ, 
ᑲᑎᒪᔭᖅᑐᖃᓚᐅᓚᐅᖅᓯᒪᒥᔪᖅ ᐅᓂᒃᑳᖅᑐᓂᓗ ᐃᑲᔪᕐᓂᖅ − ᐃᓄᐃᑦ ᐱᓕᕆᓂᖏᑦ ᐱᓯᒪᑦᑎᓂᕐᒥᑦ ᐱᓕᕆᔪᑦ 
ᑯᔭᓐᓂᒃᑯᑦ ᖁᐱᕐᕆᖃᑦᑕᓂᕐᒧᑦ ᐊᐅᒃᑯᓪᓗ ᐊᐃᑦᑐᓗᖅᑕᐅᓂᕐᒧᑦ. ᓰᑏᑉᐱᕆᒥ ᑲᑎᒪᖃᑕᐅᓪᓗᑕ ᑲᓇᑕᒥ 
ᓄᓇᖃᖅᑳᖅᑐᒥᓃᑦ ᐊᓴᐱᒧᑦ ᖃᐅᔨᒋᐊᕐᕕᐅᔪᓐᓇᖅᑐᑦ ᐱᓕᒻᒪᔅᓯᒪᖃᑎᒌᓐᓂᕐᒥᑦ ᑲᑎᒪᓂᐅᔪᓂᑦ ᐊᒻᒪᓗ 
ᐊᕐᕌᒍᑕᒫᖅᓯᐅᑎᓂᑦ ᑲᑎᒪᑎᓪᓗᒋᑦ ᑐᕌᓐᑐᒥ.  
 
ᐱᓕᕇᓐᓇᕐᒥᔪᒍᑦ ᐊᖅᑯᑎᑦᑎᓐᓂ ᐋᓐᓂᐊᓕᓐᓄᑦ ᐱᓕᕆᐊᑦ, ᑮᓇᐅᔭᖃᖅᑎᑕᐅᔪᑦ ᔮᒍᐊ ᓛᓐ ᕉᕗᒥ ᑲᓇᑕᒥ 
ᐊᒻᒪᓗ ᑲᓇᑕᒥ ᐋᓐᓂᐊᖃᖅᑐᓂᑦ ᑲᒪᔩᑦ ᓴᓴᐃᔭᑎᖓ. ᐊᐅᓚᑕᐅᓪᓗᑎᑦ ᐋᓐᓂᐊᓕᓐᓄᑦ ᐱᓕᕆᐊᓂᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ, ᐅᓪᓗᒥᒧᑦ ᐋᖅᑭᔅᓱᐃᓚᐅᖅᑐᒍᑦ ᐊᖅᑯᑎᕗᑦ ᐅᖃᓕᒫᕐᓂᑦ. ᐊᒻᒪᓗ, 
ᒪᕐᕉᓐᓂᒃ ᑐᔅᓯᕋᐅᑏᓐᓂᒃ ᑐᔅᓯᕋᖅᑐᑕ ᐱᓕᕆᐊᔅᓴᓄᑦ ᑖᒃᑯᓄᖓ − ᐊᑕᐅᓯᕐᒧᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ 
ᐸᕐᓇᐅᑎᒥᑦ ᐊᐃᑉᐸᖓᓪᓗ ᖃᕋᐅᓴᔭᒃᑯᑦ ᐃᓕᓐᓂᐊᕈᑎᔅᓴᓂᑦ. ᒫᓐᓇ ᐱᕙᓪᓕᐊᒻᒥᔪᒍᑦ ᑐᓂᓯᓂᕐᒥᑦ 
ᐊᑭᔅᓴᕋᐅᑎᔪᒥᓂᕐᓂᑦ ᑐᔅᓯᕋᐅᑎᑦᑎᓐᓂ ᓴᖅᑭᓚᐅᖅᓯᒪᔭᑦᑎᓐᓂ. ᐃᑲᔪᖅᑕᐅᓪᓗᑕ ᐊᐅᔭᒃᑯᑦ ᐃᓕᓐᓂᐊᖅᑎᒧᑦ, 
ᐊᐃᒥ ᕼᐊᓪᒧᑦ, ᐱᕙᓪᓕᐊᒻᒥᔭᕗᑦ ᐃᓄᓐᓄᑦ ᑲᑐᔾᔨᓂᕐᒥᑦ ᐃᓕᓐᓂᐊᕈᑎᓂᑦ ᐊᖅᑯᑎᖓ ᐱᓕᕆᐊᖓᓐᓄᑦ. 
ᑖᓐᓇ ᐃᓕᓐᓂᐊᕈᑎᔅᓴᖅ ᐊᖅᑭᖅᑕᐅᔪᒫᖅᑐᖅ ᐃᓄᓐᓃᓐᖔᕐᓗᓂ ᐋᓐᓂᐊᔪᓂᑦ ᐃᓚᖏᓐᓂᓪᓗ 
ᐋᓐᓂᐊᖅᑕᐃᓕᒪᔪᓕᕆᓂᓪᓗ ᖃᓄᖅ ᐃᓱᒪᒻᒪᖔᑕ.   

ᑭᒡᒐᖅᑐᐃᔨᑦᑕᖃᖅᑐᓂ ᑲᓇᑕᒥ 
ᓄᓇᖃᖅᑳᖅᑐᒥᓂᕐᓂᑦ 

ᑲᑐᔾᔨᖃᑎᒌᓐᓂᑦ ᒥᓂᔅᑕᖓᓐᓂ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᔨᓇᑦ 
ᐸᑎᐸᔅ ᑕᐃᓗᒥᑦ 2018−ᒥ ᓯᓚᕐᔪᐊᒥ 
ᐊᓴᐱᓕᕆᓂᕐᒧᑦ ᑲᑎᒪᕕᔾᔪᐊᕐᓂᖏᓐᓂ

ᓯᕗᓂᔅᓴᑎᓐᓂ

ᑕᖅᑭᒐᓚᓐᓂᑦ ᐱᔭᔅᓴᓕᓪᓚᕆᐊᓘᓂᐊᖅᑐᒍᑦ ᐊᒡᒋᖅᑐᓂᑦ! ᑲᑎᒪᒍᒫᕐᒥᔪᒍᑦ 
ᑕᑯᓐᓇᖃᑦᑕᐅᑎᓗᑕ ᒫᓐᑐᕆᐊᒥᑦ ᐊᑦᑑᑉᐱᕆᐅᓕᖅᑲᑦ ᖃᐅᔨᓴᖅᑎᕗᑦ ᖃᐅᔨᓇᓱᐊᕐᓗᑎᑦ 
ᐱᓕᕆᐊᖏᓐᓂ − ᑮᓇᐅᔭᖃᖅᑎᑕᐅᓛᖅᑐᖅ ᑲᓇᑕᒥ ᑎᒥᐅᔪᓂᑦ ᐋᓐᓂᐊᖅᑕᐃᓕᒪᔪᓕᕆᓂᒧᑦ 
ᖃᐅᓴᖅᑎᓂᑦ. ᑎᒍᓯᕙᓪᓕᐊᒻᒥᔪᒍᑦ ᓄᓇᕗᒻᒥ ᖃᐅᔨᒋᐊᕈᑎᖏᓐᓂ ᐱᓕᕆᐊᖏᓐᓂ 
ᐊᑐᑦᑎᐊᕋᓗᐊᕐᒪᖔᑦᑕ ᑲᔪᓯᑦᑎᐊᕋᓗᐊᕐᒪᖔᑕᓗ ᐊᖏᓐᓂ ᐃᓄᐃᑦ ᓄᓇᖏᓐᓂ 
ᑐᕌᒐᑦᑎᓐᓂ ᐊᓯᔾᔨᕐᓗᒋᓪᓗ ᐃᓕᖅᑯᓯᐅᕙᑦᑐᑦ ᖃᐅᔨᓴᖃᑦᑕᕐᓗᑎᑦ ᖃᓄᐃᑦᑐᓂᑦ 
ᐊᔅᓱᕈᓐᓇᓗᐊᖅᑐᑦ ᐲᔭᕐᓗᒋᑦ ᐊᑐᖔᕐᓗᑕ ᐊᓯᓐᓂ ᒪᑯᓂᖓ STBBI−ᓂᑦ ᐃᓄᐃᑦ ᓄᓇᖓᓐᓂ. 
ᐊᒻᒪᓗ, ᐱᓕᕆᖃᑎᖃᖅᑐᑕ ᑕᐅᕼᐊᐅᓯᒥᑦ ᓯᓚᑦᑐᖅᓴᕐᕕᔾᔪᐊᒥᑦ ᑎᒍᓯᒐᓱᐊᕐᓂᕐᒥᑦ 
ᓄᓇᓕᓐᓂᑦ ᐸᕐᓇᓂᕐᒥᑦ, ᑮᓇᐅᔭᖃᖅᑎᑕᐅᓪᓗᑎᑦ ᑲᓇᑕᒥ ᑎᒥᐅᔪᓂᑦ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᖃᐅᔨᓴᕐᓂᒥᑦ. ᐃᓚᒋᓪᓗᓂᐅᒃ ᐱᓕᕆᖃᑕᐅᓂᖅ, ᐸᕐᓇᒥᔪᒍᑦ 
ᐃᓕᓐᓂᐊᕐᓂᕐᒥᑦ ᑲᑎᒪᓗᑕ ᐋᑐᕚᒥ 2019− ᐱᓕᕆᖃᑎᖃᕐᓗᑕ ᑕᐅᕼᐊᓯᒥᑦ ᐊᒻᒪᓗ 
ᑲᖏᖅᑐᒑᐱᒻᒥᐅᓂᑦ, ᖁᓪᓗᖅᑑᒥ ᐊᕐᕕᐊᓂᓗ. ᐱᖃᑕᐅᓛᕐᒥᔪᒍᑦ ᑲᓇᑕᒥ ᑲᑐᔾᔨᖃᑎᒋᓐᓂᑦ 
ᐋᓐᓂᐊᓲᖅᑎᓄᑦ ᐋᓐᓂᐊᖃᖅᑐᓕᕆᒥᑦ ᑲᑎᒪᑎᓪᓗᒋᑦ ᐊᑦᑑᑉᐱᕆᒥ ᓵᓚᑕᐅᒥᑦ, PEI−ᒥ, 
ᐅᓂᒃᑳᖃᓛᖅᑕᑕ ᐊᖅᑯᑎᑦᑎᓐᓂ ᐋᓐᓂᐊᖃᕐᓂᕐᒥᑦ ᐱᓕᕆᐊᓄᑦ. ᐸᐅᑦᑑᑎᒃᑯᑦ, 
ᐱᓕᕆᖃᑎᖃᖅᑐᑎᓪᓗ ᑐᓐᖓᓱᕝᕕᒻᒥᑦ ᐃᓄᐃᑦ, ᐋᑐᕚᒥ ᐊᓐᓂᐊᕕᒻᒥ ᐋᓐᓂᐊᖃᖅᑐᓂᑦ 
ᐃᑲᔪᖃᑦᑕᖅᑐᓂᑦ ᐊᒻᒪᓗ ᓯᓚᑦᑐᖅᓴᕐᕕᔾᔪᐊᒥ ᐋᑐᕚᒥ, ᐸᕐᓇᑦᑐᑦ ᓴᓇᐅᒐᕐᓂᑦ 
ᐅᓪᓗᖃᖅᑎᑦᑎᒋᐊᖏᑕ ᐃᓄᓐᓂ ᐋᓐᓂᐊᓕᓐᓂ ᐊᒻᒪᓗ ᐃᓚᖓᓐᓂ ᐊᑦᑑᑉᐱᕆᒥ, 
ᑕᐃᑲᓃᓛᖅᑐᑦ ᑐᓐᖓᓱᕝᕕᖓᑦ ᐃᓄᓐᓂᑦ.  

ᖃᐅᔨᒪᕕᓯ 
Facebook−ᖃᕋᑦᑕ 
ᑐᕌᖓᔪᓂᑦ "ᑲᓇᑕᒥ 
ᖃᐅᔨᓇᓱᐊᕐᓂᕐᒧᑦ" 
ᐱᓕᕆᐊᖑᓪᓗᓂ? 

ᖃᔨᐅᒋᐊᕈᓐᓇᖅᑐᓯ ᐅᕗᖓ 
@NaturallyCuriousProject



ᓂᖓᖅᑕᐅᑎᑦᑎᑦᑕᐃᓕᒪᓂᖅ ᐃᖅᑲᓇᐃᔭᕐᖏᑕ ᐅᓪᓗᒥᒧᑦ 
ᐅᓂᒃᑳᕐᓂᖏᑦ

ᑕᕝᕙᓂ ᑕᖅᑭᓂᑦ ᑎᓴᒪᓂᑦ ᐊᓂᒍᖅᑐᓂᑦ, ᖃᐅᔨᓴᕇᕋᓱᐊᖅᓯᒪᔪᒍᑦ ᐊᖑᑎᓂᑦ/ᐊᕐᓇᓂᑦ 
ᓂᖓᖅᑕᐅᖃᑦᑕᖅᑐᓂ ᕿᒫᕕᑦᑕᖃᕆᐊᖃᕐᓂᖏᓐᓂᓪᓗ ᐃᓄᐃᑦ ᓄᓇᖏᓐᓂ ᑲᒪᒻᒥᔪᒍᑦ. ᓈᒪᔪᓂᑦ 
ᖃᔨᓴᖅᑐᑕ ᐱᔭᕆᐊᓕᓐᓂ ᕿᒥᕐᕈᓪᓗᑕ ᕿᒫᕕᓐᓂᑦ ᐊᕐᓇᓄᑦ ᐊᒻᒪᓗ ᖃᐅᔨᓴᕆᓪᓗᑕ ᖃᓄᖅ 
ᐊᔅᓱᕈᓐᓇᖃᑦᑕᕐᓂᖓᓐᓂ ᐊᔅᓱᕈᓐᓇᖅᑐᒃᑰᖃᑦᑕᑎᓪᓗᒋᑦ ᓂᖓᕐᓂᕐᒧᑦ. ᓇᓗᓇᐃᔭᐃᓯᒪᓂᐊᖅᑐᓂᑦ 
ᖃᓄᐃᑦᑑᓂᖏᓐᓂ ᓂᖓᕐᓂᕐᒥᑦ, ᓲᕐᓗ ᐊᑦᑕᓇᓐᖏᑦᑐᒃᑯᕕᒻᒨᕐᕕᑦᑕᖃᓐᖏᓐᓂᖓᓐᓂ, 
ᐊᑭᑭᑦᑐᑕᖃᓐᖏᑦᑐᓂᑦ ᐃᓪᓗᓂᑦ, ᐊᐳᖅᑕᕈᑕᐅᕙᑦᑐᑦ ᐱᒋᐊᕈᑎᒋᔭᐅᔪᒪᔪᓅᒐᓗᐊᖅ, 
ᑐᑭᓯᓇᓱᐊᕐᓗᒋᑦ ᑕᒪᒃᑯᐊ ᖃᓄᐃᑦᑐᓂᑦ ᓄᖅᑲᖓᑎᑦᑎᔾᔪᑎᖃᕈᓐᓇᕐᒪᖔᑕ ᓂᖓᖅᑕᐅᓂᕐᒥᑦ 
ᐃᓄᓐᓂ ᐊᕐᓇᓂᑦ ᓂᕕᐊᖅᓯᐊᓂᓪᓗ. ᖃᐅᔨᓴᖅᑕᕗᑦ ᖃᓄᖅ ᐊᓯᔾᔨᖃᒃᑕᕐᓂᖏᓐᓂ ᐊᒻᒪᓗ 
ᓇᓗᓇᐃᔭᕐᓗᒋᑦ ᓄᖅᑲᑎᑦᑎᔾᔪᑕᐅᒃᑲᓐᓂᕈᓐᓇᖅᑐᑦ ᐊᒻᒪᓗ ᒪᒥᓴᕈᑕᐅᔪᓐᓇᖅᑐᑦ ᐊᒻᒪᓗ 
ᓯᕗᒃᑲᑕᖅᑕᐅᓗᑎᑦ ᐃᓄᓐᓂᑦ ᓄᓇᖏᓐᓂ. ᐱᓕᕆᔪᑦ ᐊᐅᓪᓚᓚᐅᖅᑐᑦ ᐱᓕᕆᐊᔭᖅᑐᖅᓯᒪᓪᓗᑎᑦ 
ᑭᓐᖓᕐᓄᑦ, ᐃᖃᓗᓐᓄᑦ ᑲᖏᖅᑐᒑᐱᒻᒧᓪᓗ. ᑐᕌᓐᑐᒨᓚᐅᕐᒥᔪᒍᑦ ᐅᓪᓗᒥᒫᖅ ᑲᒪᔭᖅᑐᖅᑐᑕ 
ᖃᓄᐃᓕᖓᓕᕐᓂᖏᓐᓂ ᐊᕐᓇᐃᑦ ᑲᓇᑕᒥ. ᑲᑎᒪᓪᓗᑕ ᑐᓴᕈᓐᓇᓚᐅᖅᑐᒍᑦ ᖃᓄᐃᓕᖓᓕᕐᓂᖏᓐᓂ 
ᐊᕐᓇᓂ ᑲᓇᑕᒥ ᑐᔅᓯᐅᑎᓂᖏᓐᓂ ᐱᓕᕆᐊᕆᔪᒪᔭᖏᓐᓂ ᑲᓇᑕᓕᒫᒥᑦ ᑲᑎᒪᑎᑦᑎᒍᒪᓪᓗᑎᑦ 
ᐋᖅᑭᔅᓱᐃᔪᒪᓗᑎᑦ ᑲᓇᑕᒥ ᐸᕐᓇᐅᓂᖅ ᑲᒪᒋᔭᐅᔪᓐᓇᖁᓪᓗᒋᑦ ᐊᖑᑏᑦ ᓄᑲᑉᐱᐊᓪᓗ 
ᑕᐃᒪᐃᓪᓗᐊᖅᑎᑕᐅᓂᖏᓐᓂ ᐊᖑᑎᓂᑦ. 

ᐊᔾᔨᓐᖑᐊᖅ ᑲᖏᖅᑐᒑᐱᒻᒥ 
ᖃᐅᔨᓴᕐᓂᕐᒧᑦ ᕿᒫᕕᓐᓂᑦ 

ᐱᖃᑕᐅᑎᓪᓗᑕ



ᓯᕗᓂᔅᓴᑎᓐᓂ

ᐱᓕᖃᑦᑕᕐᖓᑕ ᐱᓕᕆᔨᕗᑦ ᐊᐅᔭᐅᓚᐅᖅᑐᖅ ᑕᒪᒃᑯᓂᖓ ᐱᒋᐊᕈᑎᓂᑦ ᐊᐃᑉᐸᖓᓐᓃᓕᖅᑐᑎᑦ ᐊᕐᕌᒍᒥᑦ 
ᐱᓕᕆᓇᓱᐊᖅᑐᑎᑦ ᐊᖑᓐᓂ ᓄᑲᑉᐱᐊᓂᓪᓗ ᖃᓄᖅ ᓄᖅᑲᖓᑎᑦᑎᑲᓐᓂᕈᓐᓇᕋᔭᕐᒪᖔᑕ ᓂᖓᖅᑕᐅᖃᑦᑕᑎᓪᓗᒋᑦ 
ᐊᕐᓇᐃᑦ ᓂᕕᐊᖅᓯᐊᓪᓗ ᐱᓕᕆᐊᖏᓐᓄᑦ − ᑕᑯᓐᓇᒐᔅᓴᑦᑎᐊᕙᓐᓂ  ᓴᖅᑭᔮᖅᑎᑦᑎᓇᓱᐊᕐᒥᑦ. ᑕᒪᓐᓇ ᓴᖅᑭᔮᖅᑎᑦᑎᓂᖅ 
ᐊᔭᐅᖅᑐᐃᑲᓐᓂᕐᒥᔪᑦ ᐊᖑᑎᓂᑦ, ᐊᕐᓇᓂ ᐃᓅᓱᑦᑐᓂᓪᓗ  ᓂᓪᓕᐊᑲᓐᓂᖁᓪᓗᖏᑦ ᐊᖑᑎᓂᑦ ᓂᖓᖅᑕᐅᕙᑦᑐᓂᑦ 
ᐊᒻᒪᓗ ᓴᖅᑭᔮᖅᑎᑦᑎᑲᓐᓂᕋᓱᐊᕐᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᒋᐊᕈᑕᐅᕙᓪᓕᐊᓗᑎᑦ ᐊᖅᑯᑎᒋᔭᖏᓐᓂ 
ᐃᓅᓯᕐᒥᓂᑦ ᓂᖓᕐᓂᒥᑦ ᐱᑕᖃᖅᑎᑦᑕᐃᓕᒪᑎᑦᑎᓇᓱᐊᕐᓂᒥᑦ.  
 
ᑮᓇᐅᔭᖅᑖᖅᓯᒪᒻᒥᔪᒍᑦ ᑕᓪᓕᒪᖓᓐᓂ ᐊᕐᕌᒍᒥᑦ ᐅᑉᐱᕆᒍᒃ-ᐊᐱᕆᒋᑦ-ᑲᓱᕐᓗᑎᑦ ᐱᓕᕆᐊᒧᑦ, ᑮᓇᐅᔭᖃᖅᑎᑕᐅᒧᑦ 
ᓄᓇᖃᖅᑳᖅᑐᒥᓂᕐᓂᑦ ᐱᔨᑦᑎᕋᖅᑎᓂᑦ ᑲᓇᑕᒥ, ᑕᕝᕙᓂ ᐊᕐᕌᖑᒥᑦ, ᐱᓕᕆᓂᐊᖅᑐᒍᑦ ᐃᑲᔪᖅᑐᐃᓇᓱᐊᕐᓗᑕ 
ᐊᕐᓇᓐᓂᑦ ᓄᓇᓕᕋᓛᓐᓪᓃᓐᓂᖅᑕᓂᑦ ᐊᑐᐃᓐᓇᖃᕐᕕᒋᓗᒋᑦ ᐊᑐᖅᑕᐅᔪᓐᓇᖅᑐᓂᑦ ᒪᑯᓂᖓ ᐱᔪᓐᓇᐅᑎᓂᑦ 
ᓄᓇᓕᓐᓂᓪᓗ ᐊᑐᐃᓐᓇᖃᕐᓗᑎᑦ ᑭᓱᑐᐃᓐᓇᕐᓂᑦ. ᑕᕐᕆᔭᔅᓵᖅ ᐅᐊᑦᑎᐊᕈᕐᓂᖅ ᑕᐃᒪᐃᑦᑐᒥᑦ ᐊᑐᐃᓐᓇᐅᒻᒥᔪᖅ 
ᐃᓄᑦᑎᑐᑦ ᖃᓪᓗᓈᑎᑐᓪᓗ ᐊᓪᓛᒃ YouTube−ᒥ.  
 
ᐱᓕᕆᔨᕗᑦ  ᐱᓕᕆᓴᐊᓱᑦᑐᓪᓚᕆᒻᒥᔪᑦ  ᐊᔭᑐᐅᖅᑐᐃᑲᓐᓂᕋᓱᐊᖅᑐᓂᑦ ᖃᐅᔨᓴᕐᓂᑦᒥ ᐃᑲᔫᑎᐅᒐᔭᖅᑐᓂᑦ ᒪᑯᓂᖓ 
ᐱᔭᐅᒋᐊᓕᓐᓂ ᐃᓄᓐᓄᑦ ᐊᕐᓇᓄᑦ ᐃᖅᑲᖅᑐᐃᕕᓕᕆᓂᕐᒥᑦ. ᐋᖅᑮᓯᒪᔪᒍᑦ ᐱᓕᕆᖃᑎᖃᖅᑐᑕ ᒪᓕᒐᓕᕆᓂᕐᒥᑦ 
ᓴᓴᐃᔭᑎᒃᑯᓐᓂ ᓄᓇᕗᒻᒥ ᖃᐅᔨᓴᕐᓂᐊᕐᓗᑕ ᐊᐳᖅᑕᕈᑕᐅᖃᑦᑕᖅᑐᓂᑦ ᐊᕐᓇᓄᑦ ᐃᖅᑲᖅᑐᐃᕕᒻᒥ 
ᐃᑲᔪᖅᑕᐅᑎᓐᓇᓱᒃᑲᓗᐊᖅᑎᓪᓗᒋᑦ, ᐊᒻᒪᓗ ᐱᓗᐊᖅᑐᒥᑦ, ᐃᓚᒌᑦ ᓂᖓᖅᑕᐅᑦᑕᐃᓕᒪᑎᑦᑎᓇᓱᐊᕐᓂᕐᒧᑦ ᐱᖁᔭᖏᓐᓂ 
(FAIA) ᐱᔭᐅᒋᐊᓕᓐᓂ ᐊᓐᓇᔅᓯᒪᔪᓂᑦ ᑎᒍᔭᐅᓯᒪᔪᒥᓂᕐᓂᑦ  ᓂᖓᕐᓂᖅᑕᐅᖃᑦᑕᓂᕐᒧᑦ ᐊᐃᑉᐸᖓᓐᓄᑦ. ᐸᐅᑦᑑᑎᒃᑯᑦ 
ᑖᒃᑯᐊᓗ ᒪᓕᒐᓕᕆᓂᕐᒧᑦ ᓴᓴᐃᔭᑎᒃᑯᑦ ᓄᓇᕗᒻᒥ ᑲᔪᓯᑦᑎᐊᓚᐅᕐᒥᔪᑦ ᑮᓇᐅᔭᓂᑦ ᐱᔪᓐᓇᖅᑐᓂᑦ ᒪᓕᒐᓕᕆᓂᕐᒧᑦ 
ᑐᓐᖓᕕᐅᔪᓂᑦ ᐊᓐᑎᐅᕆᔪᒥᑦ ᐱᔭᕇᕋᓱᐊᖅᑐᑎᒃᑯ ᖃᐅᔨᓴᕐᓂᖅ ᓴᖅᑮᓪᓗᑕᓗ ᑭᒃᑯᑐᐃᓐᓇᕐᓂᑦ 
ᐅᔾᔨᕈᓱᖅᐹᓪᓕᑎᑦᑎᑲᓐᓂᕋᓱᐊᖅᑐᑕ ᐃᓄᐃᑦ ᖃᐅᔨᒪᔭᑐᖃᖏᑦᑕ ᒪᓕᒐᖏᓐᓂ, ᑐᕌᖓᔪᖅ ᓂᐱᖃᖅᑎᑦᑎᑲᓐᓂᖁᔨᓪᓗᑕ 
ᓂᖓᖅᑕᐅᕙᑦᑐᓂᑦ. ᑖᓐᓇ ᓗᑖᖅ ᐱᓕᕆᐊᔅᓴᖅ  ᓴᖅᑭᕈᒫᖅᑐᖅ  ᑭᖑᓪᓕᕐᒥᑦ ᑕᖅᑭᓄᑦ ᑎᓴᒪᓄᑦ ᐊᓂᒍᖅᓯᒪᓕᖅᑐᓄᑦ 
ᐊᒻᒪᓗ  ᑲᔪᓯᓛᖅᑐᓂ  ᐊᕐᕌᒎᓐᓄᒃ  ᒪᕐᕈᓐᓄᒃ.  

ᖁᕕᐊᑉᐳᒍᑦ 
ᐱᒋᐊᓛᓕᕋᑦᑕ 

ᑕᑯᔅᓴᐅᑦᑎᐊᕈᓐᓇᖅᑐᓂᑦ

ᑕᑎᒋᔭᐅᔪᓐᓇᖅᑐᓂᑦ 
ᐱᓕᒻᒪᓴᕐᓂᕐᒧᑦ 
ᐱᓕᕆᐊᒥᑦ!



ᐃᓄᓕᕆᓂᕐᒥ ᐱᕙᓪᓕᐊᔪᓕᕆᔨᒃᑯᓂᓪᓗ ᐱᓕᕆᐊᑦ 
ᐅᓪᓗᒥᒧᑦ ᖃᓄᐃᓕᖓᓕᕐᓂᖏᑦ

ᑭᖑᓪᓕᖅᐹᓯ ᑎᓴᒪᓂᑦ ᑕᖅᑭᐅᓚᐅᖅᑐᓂᑦ, ᐱᔭᔅᓴᖃᐃᓐᓇᕋᑦᑕ ᓯᕗᓂᑦᑎᓐᓂ ᐱᓕᕆᐊᔅᓴᓂ ᐅᑭᐊᔅᓵᒧᓪᓗ ᐸᕐᓇᑦᑐᑕ. ᒪᐃᒥ, 
ᐱᔭᕇᖅᓯᓚᐅᖅᑐᒍᑦ ᐃᓕᓐᓂᐊᑎᑦᑎᖃᑦᑕᕐᓂᑦᒥᑦ ᐃᓄᓐᓂ ᐊᕐᓇᓂᑦ ᐱᓕᕆᐊᑦᑎᓐᓂ, ᐊᒻᒪᓗ ᐱᔭᕇᔭᖅᑐᑎᒍ ᑭᖑᓪᓕᖅᐹᒥ 
ᐊᑐᐃᓐᓇᖃᑦᑎᑦᑎᓂᖅ ᐱᓕᕆᐊᔅᓴᓂᑦ. ᑕᕝᕙᓂ ᐊᕐᕌᒍᓂᑦ ᐱᖓᓱᓂᑦ ᐱᓕᕆᐊᑦᑐᓐᓂ, ᑮᓇᐅᔭᖃᖅᑎᑕᐅᓗᑕ 
ᖃᓄᐃᓕᖓᓕᕐᓂᖏᓐᓂ ᐊᕐᓇᐃᑦ ᑲᓇᑕᒥ, ᐱᖃᓯᐅᑎᓪᓗᖏᑦ ᐊᕐᓇᐃᑦ ᓇᒻᒥᓂᖃᕐᓂᕐᒥᑦ ᐱᕙᓪᓕᐊᒍᒪᔪᑦ ᐊᒃᑯᓂᖓ 
ᓇᒻᒥᓂᖃᖃᑦᑕᖅᑐᓂᑦ ᐊᕐᓇᓂᑦ. ᑕᒪᒃᑯᓂ ᐃᓕᓐᓂᐊᑎᑦᑎᓪᓗᑕ ᐊᒻᒪᓗ ᓇᒻᒥᓂᖃᕈᒪᔪᓂᑦ, ᑐᕌᒐᖃᖅᑐᑕ ᐱᓕᕆᔨᒻᒪᕆᓐᓂᓪᓗ 
ᐃᓕᓴᐃᔨᖃᖅᑐᑕ. ᑭᖑᓪᓕᖅᐹᒥ ᐱᓕᕆᐊᒥᑦ ᐊᑐᐃᓐᓇᖃᑎᑦᑎᓂᕐᒥᑦ ᐃᓕᓐᓂᐊᕈᑎᔅᓴᓂᑦ ᐃᓄᓐᓂ ᐊᕐᓇᓂᑦ 
ᐃᓕᓐᓂᐊᑎᑦᑎᓂᕐᒥᑦ ᐱᔪᒪᓪᓗᑕ. ᑕᒪᒃᑯᓂᖓ ᐃᓕᓂᐊᑎᑦᑎᓗᑎᑦ ᓲᕐᓗ ᖃᕋᓴᐅᔭᒃᑯᑦ ᐅᓂᒃᑳᕈᓐᓇᓂᕐᒥᑦ ᑕᑯᔅᓴᐅᑐᑦᑎᓗᑎ 
(PowerPoints) ᖃᓄᖅ ᐱᒋᐊᕈᓐᓇᕋᔭᕐᒪᖔᑕ ᐃᓕᓐᓂᐊᑎᑦᑎᑎᓪᓗᒋᑦ, ᖃᓄᖅ ᑲᑎᒪᑎᑦᑎᒍᓐᓇᕐᒪᖔᑕ ᐊᒻᒪᓗ 
ᑐᕌᒐᓕᐅᖃᑦᑕᕐᓗᑎᑦ, ᐊᒻᒪᓗ ᐃᑲᔫᑎᔅᓴᓂᑦ ᐊᑐᐃᓐᓇᖃᑦᑎᑦᑎᖃᑦᑕᕐᓗᑕ ᐅᕝᕙᓘᓐᓃᑦ ᐊᖏᓪᓕᕚᓪᓕᑎᑦᑎᓇᓱᐊᕐᓂᕐᒥᑦ 
ᓇᒻᒥᓂᖃᕐᓂᕐᒧᑦ. 
 
ᐱᖃᑕᐅᓚᐅᕐᒥᔪᒍᑦ ᐅᓪᓘᓐᓄᒃ ᒪᕐᕉᓐᓄᒃ ᐃᓄᐃᑦ ᐸᐃᕆᕕᓕᕆᓂᕐᒧᑦ ᐃᓕᓐᓂᐊᑎᓪᓗᒋᑦ ᐋᑐᕚᒥ. ᑲᑎᒪᓂᑦᑎᓐᓂ − 
ᐋᖅᑭᓱᖅᑕᐅᓯᒪᓪᓗᑎᑦ ᐃᓄᐃᑦ ᑕᐱᕇᑦ ᑲᓇᑕᒥ − ᐸᕐᓇᑦᑏᑦ ᐅᓂᒃᑳᖃᑦᑕᓚᐅᖅᑐᑦ ᐸᐃᕆᕕᓐᓂᑦ ᓴᖅᑮᒍᓐᓇᕐᓂᖏᓐᓂ 
ᐱᓕᕆᐊᔅᓴᐅᓗᑎᑦ ᐊᕕᑦᑐᖅᓯᒪᔪᓂᑦ. ᑲᑎᒪᑎᓪᓗᑕ, ᐃᓱᒪᓕᐅᓕᓚᐅᖅᑐᑦ ᐊᑐᓕᖅᑎᑦᑎᓇᓱᐊᕐᓂᕐᑦᒥ ᐃᓄᓐᓄᑦ ᑐᕌᖓᔪᓄᑦ 
ᐸᐃᕆᕕᓕᕆᓂᕐᒥᑦ ᐸᐃᕆᕕᓐᓂᓪᓗ ᐃᓄᐃᑦ ᓄᓇᖏᓐᓂ, ᑮᓇᐅᔭᖃᖅᑎᑕᐅᓗᑎᑦ ᐃᖅᑲᓇᐃᔭᖅᑐᓕᕆᓂᕐᒥᑦ ᐃᓄᓕᕆᓂᕐᒥᓪᓗ 
ᑲᓇᑕᒥ (ESDC). ᑲᑐᔾᔨᔪᑦ ᐅᖃᖃᑎᒌᑦᑐᑎᑦ ᐃᓄᐃᑦ ᒐᕙᒪᑐᖃᒃᑯᓐᓂ ᐱᓕᕆᖃᑎᖃᕐᓗᑎᑦ ᑲᑎᒪᔨᕋᓛᖏᓐᓂ (ICPC) 
ᓯᕗᓪᓕᖅᐸᐅᔾᔨᓗᑎᑦ ᐃᓕᓐᓂᐊᑎᑦᑎᓂᕐᒥᑦ ᐊᒻᒪᓗ ᓱᕈᓯᓕᕆᓂᕐᒥᑦ. ᓰᑏᑉᐱᕆ 17−ᒥ, ᐅᖃᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᑦ 
ᐊᑐᐃᓐᓇᖃᑦᑎᑦᑎᓂᐊᕐᖓᑕ $1.7 ᐱᓕᐊᓂᑦ ᐅᑭᐅᓄᑦ ᖁᓕᓄᑦ ᓴᓐᖓᑎᒃᑲᓐᓂᖁᓪᓗᖏᑦ ᐃᑲᔪᖅᑐᖅᑕᐅᓗᑎᓪᓗ ᓱᕈᓰᑦ 
ᐸᐃᕆᕕᓐᓂ ᐱᔨᑦᑎᕋᕐᓗᑎᓪᓗ ᓄᓇᖃᖅᑳᖅᑐᒥᓂᕐᓂᑦ ᓱᕈᓯᕐᓂᑦ ᐃᓚᒌᓐᓂᓪᓗ ᐱᒋᐊᕐᓗᒋᑦ 2018-19−ᒥ. ᑖᓐᓇ ᐃᓚᒋᓚᐅᖅᑕᖓ 
ᐱᓕᕆᐊᕆᓂᐊᖅᑕᖓ $7.5 ᐱᓕᐊᓂᑦ ᐅᑭᐅᓄᑦ 11−ᓄᑦ ᐅᑭᐅᓄᑦ ᒐᕙᒪᒃᑯᑦ ᐃᑲᔪᖅᑐᐃᓗᑎᑦ ᖁᑦᑎᓂᖅᐹᖅᑎᒍᑦ, 
ᐊᑭᑐᓗᐊᓐᖏᑦᑐᒃᑯᑦ ᓱᕈᓯᕐᓂᑦ ᐸᐃᕕᖃᕐᓗᑎᑦ ᑲᓇᑕᒥ. ᑲᓇᑕᒥ ᐱᓕᕆᐊᔅᓴᖏᑦ ᐱᓕᕆᖃᑎᖃᕐᓗᑎᓂᓛᒃ 
ᓄᓇᖃᖅᑳᖅᑐᒥᓂᕐᓂᑦ ᐃᓄᓐᓂ ᑲᑐᔾᔨᖃᑎᒌᓐᓂᓪᓗ, ᒪᑯᓂᖓᓗ ᐸᐅᑦᑑᑎᒃᑯᓐᓂ, ᑲᓇᑕᒥᓗ ᑲᑎᒪᑎᑎᖃᑦᑕᕐᓗᑎᑦ ᐊᕐᓇᓂ 
ᓄᓇᖃᖅᑳᖅᑐᒥᓂᕐᓂᑦ, ᐃᓚᒌᓐᓂ ᐊᒻᒪᓗ ᓄᓇᓕᓐᓂᑦ. 

ᐃᓄᐃᑦ ᐸᐃᕆᕕᖏᑕ 
ᐸᕐᓇᑦᑎᖏᑦ ᑲᑎᒪᑎᓪᓗᒋᑦ 

ᐋᑐᕚᒥ



ᓯᕗᓂᔅᓴᑎᓐᓂ

ᑐᓴᕈᒥᓇᑦᑎᐊᖅᑐᖃᖅᑐᒍᑦ! ᑮᓇᐅᔭᖅᑖᖅᓯᒪᔪᒍᑦ ᖃᓄᐃᓕᖓᓕᕐᓂᖏᓐᓂ ᐊᕐᓇᓄᑦ ᑲᓇᑕᒥ 
ᐊᕐᓇᓄᑦ ᐃᓕᓐᓂᐊᕈᑎᔅᓴᓂᑦ ᓄᑖᕐᓄᑦ ᐊᕐᕌᒍᓄᑦ ᐱᖓᓱᓄᑦ ᐱᓕᕆᐊᔅᓴᓄᑦ. ᑖᓐᓇ 
ᑲᒪᒐᔭᖅᑐᖅ ᐃᓄᓕᕆᓂᕐᒥᑦ ᐊᐳᖅᑕᕈᑕᐅᕙᑦᑐᓂᑦ ᐃᓄᓐᓄᑦ ᐊᕐᓇᓄᑦ ᐊᑐᐃᓐᓇᕐᓄᑦ 
ᑐᑭᓯᒋᐊᕈᑎᓂᑦ ᐱᓇᓱᐊᖅᑎᓪᓗᒋᑦ ᒪᑯᓄᖓ  ᐃᖅᑲᓇᐃᔭᕐᕕᓐᓂ  ᓴᖅᑮᔪᓐᓇᖃᑦᑕᖏᓐᓂᖏᓐᓂ 
ᐃᑦᑎᒎᕐᓂᕐᒧᑦ  ᐸᕝᕕᓴᑦᑕᐅᔪᓂᑦ  ᓂᖓᖅᑕᐅᔪᓂᓪᓗ  ᐃᖅᑲᓇᐃᔭᕐᕕᓐᓂᑦ. 
ᐱᓕᕆᖃᑎᖃᖅᑐᑕ ᑕᒪᓐᓇ  ᐊᖏᓪᓕᕙᓪᓕᐊᒐᓱᐊᖅᑕᕗᑦ ᐃᓄᓕᕆᓂᕐᒥᑦ ᐊᒻᒪᓗ ᓄᓇᓕᓐᓂ 
ᐱᕙᓪᓕᐊᑎᑦᑎᓂᕐᒥᑦ ᐃᓄᓐᓂ ᐊᕐᓇᓂᑦ, ᑕᒪᓐᓇ  ᐊᑦᑐᖅᑕᐅᓂᒃᑯᑦ ᐱᐅᓐᖏᒻᒪᑦ ᓂᖓᓂᕐᒥᑦ 
ᐊᑐᖅᑕᐅᖃᑦᑕᖅᑐᓂ ᐊᕐᓇᓄᑦ ᐃᓄᓐᓄᑦ.  
 
ᐱᓕᕆᖃᑎᖃᕐᓗᑕ  ᐱᓕᕆᖃᑎᒋᕙᑦᑕᑎᓐᓂ, ᓲᕐᓗ ᐊᑐᐃᓐᓇᐅᑎᑦᑎᖃᑦᑕᕐᓂᒥᑦ 
ᐃᖅᑲᓇᐃᔭᕐᕕᓐᓂ  ᐊᕕᑦᑐᖅᓯᒪᔪᓂᓗ  ᒐᕙᒪᒃᑯᓐᓂ, ᐱᓕᕆᐊᕗᑦ  ᑐᕌᖓᔪᖅ 
ᒥᑭᓪᓕᕚᓪᓕᑎᑦᑎᖁᔨᓪᓗᑕ  ᐃᖅᑲᓇᐃᔭᕐᕕᓐᓂ  ᐊᐳᖅᑕᕈᑕᐅᕙᑦᑐᓂᑦ  ᐃᑦᑎᒎᕐᓂᒃᑯᑦ 
ᐸᕝᕕᓴᑦᑕᐅᕙᑦᑐᓂᑦ ᐱᖁᔭᓕᐅᕈᒪᒐᑦᑕ ᐊᒻᒪᓗ ᐊᑐᖅᑕᐅᑦᑎᐊᖃᑦᑕᖁᓪᓗᒋᑦ 
ᐃᖅᑲᓇᐃᔭᕐᕕᓐᓂᑦ. ᓇᓗᓇᐃᔭᐃᒐᔭᕐᒥᔪᖅ  ᓂᖓᕐᒨᖓᔪᓂᑦ ᐃᓄᐃᑦ ᐊᕐᓇᐃᑦ 
ᐊᑐᖃᑦᑕᖅᑕᖏᑦ  ᓴᖅᑭᕐᓗᑎᑦ  ᐃᖅᑲᓇᐃᔭᕐᕕᓐᓂ  ᐊᒻᒪᓗ  ᑲᒪᒋᔭᐅᖃᑦᑕᕐᓗᑎᑦ 
ᐊᑦᑕᓇᖅᑐᒦᖁᓇᒋᑦ ᐊᒻᒪᓗ ᐊᑦᑕᓇᐃᖅᓯᒪᔪᒥᑦ ᐃᖅᑲᓇᐃᔭᕐᕕᖃᑦᑎᐊᕐᓗᑎᑦ. 

ᐸᐅᑦᑑᑎᒃᑯᑦ ᐱᓕᕆᖃᑦᑕᖅᓯᒪᔪᑦ 
ᑐᑭᓯᒋᐊᕈᑎᓂᑦ 

ᐊᑐᐃᓐᓇᐅᑎᑦᑎᓇᓱᐊᕐᓂᕐᒧᑦ 
ᐅᐊᑦᑎᐊᕈ. ᖃᐅᔨᒋᐊᕈᓐᓇᖅᑕᓯ 
ᐅᓂᒃᑳᓕᐊᒥᓃᑦ ᖃᕋᓴᔭᒃᑯᑦ 

ᑐᑭᓯᒋᐊᕈᑎᓂᑦ!


